
28, సెప్టెంబర్ 2026, సోమవారం భారత్ సమాచార్

భైంసాలో ఘనంగా భగత్ సింగ్ జయంతి వేడుకలు

భారత్ సమాచార్, నిర్మల్ జిల్లా: నిర్మల్ జిల్లా భైంసా

పట్టణంలో భగత్ సింగ్ యూత్ ఆధ్వర్యంలో స్వాతంత్ర్య

సమరయోధుడు భగత్ సింగ్ జయంతి వేడుకలను ఘనంగా

నిర్వహించారు. ఈ సందర్భంగా భగత్ సింగ్ విగ్రహానికి

పూలమాలలు వేసి ఘనంగా నివాళులర్పించారు. దేశ

స్వాతంత్ర్యం కోసం భగత్ సింగ్ చేసిన త్యాగాలను, ఆయన

పోరాట స్ఫూర్తి ని ఈ సందర్భంగా నాయకులు, యువత

స్మరించుకున్నారు. దేశం కోసం ప్రాణాలను సైతం

లెక్కచేయకుండా పోరాడిన భగత్ సింగ్ జీవితం నేటి

తరానికి స్ఫూర్తి దాయకమని పేర్కొన్నారు.

ఈ సందర్భంగా పలువురు మాట్లాడుతూ భారత స్వాతంత్ర్య

ఉద్యమంలో భగత్ సింగ్ పోషించిన పాత్ర

చిరస్మరణీయమని అన్నారు. చిన్న వయసులోనే దేశ

స్వాతంత్ర్యం కోసం ఉద్యమంలో పాల్గొని, బ్రిటిష్ పాలనకు

వ్యతిరేకంగా ధైర్యంగా పోరాడారని గుర్తు చేశారు. దేశం

కోసం ఆయన చేసిన త్యాగం, నిర్భయత్వం, దేశభక్తి

భావాలు ప్రతి ఒక్కరికీ ఆదర్శంగా నిలుస్తాయని తెలిపారు.

స్వేచ్ఛా  భారతదేశం కోసం భగత్ సింగ్ వంటి ఎందరో

స్వాతంత్ర్య సమరయోధులు చేసిన త్యాగాలను యువత

ఎప్పటికీ మరిచిపోకూడదని సూచించారు.

ప్రస్తుత యువత భగత్ సింగ్ ఆశయాలను స్ఫూర్తి గా

తీసుకుని దేశ అభివృద్ధిలో భాగస్వాములు కావాలని వారు

పిలుపునిచ్చా రు. విద్య, ఉపాధి, సామాజిక సేవతో పాటు

ప్రజా సమస్యల పరిష్కారానికి యువత ముందుండాలని

అన్నారు. దేశం పట్ల బాధ్యత, సమాజం పట్ల సేవా భావం

ప్రతి యువకుడిలో పెంపొందాలని ఆకాంక్షించారు. భగత్

సింగ్ చూపిన ధైర్యం, త్యాగం, దేశభక్తి  విలువలను నేటి

తరానికి తెలియజేయాల్సిన అవసరం ఉందని పేర్కొన్నారు.

కార్యక్రమంలో భగత్ సింగ్ యూత్ సభ్యులు సుదర్శన్,

శ్రీనివాస్, దేవేందర్, సూరి, గణేష్, సందీప్ గౌడ్,

రామకృష్ణ, వీరేష్‌తో పాటు బీజేవైఎం నాయకులు,

స్థా నికులు పాల్గొన్నారు. ఈ సందర్భంగా భగత్ సింగ్

విగ్రహానికి నివాళులర్పించి ఆయన దేశభక్తి ని

స్మరించుకున్నారు. యువతలో దేశ సేవా స్ఫూర్తి ని

పెంపొందించేందుకు ఇలాంటి కార్యక్రమాలను

కొనసాగిస్తామని నిర్వాహకులు తెలిపారు.

